
[᭖ 6B]

᭖

ᬭᬶᬂᬢᬫ᭄ᬧᬓ᭄ᬲᬶᬭᬶᬂᬘᭀᬓᭀᬃᬤᬳᭀᬓ᭞ᬲᬵᬫ᭄ᬧᬸᬦ᭄ᬫᬧᬶᬗᬸᬫ᭄ᬲᬫᬶ᭞ᬭᬯᬸᬄᬓᬧᬬᬗᬦ᭄᭞ᬧᬥᬗᬸᬕᬯᬾᬗ᭄ᬰᬚ᭞ᬢᬍᬃᬫᬶᬲᬤ᭄ᬬᬫᬓᬶᬃᬣᬶ᭞ᬲᬤᬦᬦᬶᬤ᭞ᬤᬾᬯᬵᬕᬸᬂᬫᬬᬸᬦ᭄ᬭᬶᬳᬶᬦ᭄᭟ᬧᬢᭂᬄᬫᬗ᭄ᬓᬶᬦ᭄ᬧᬥᬗᬶ

ᬗ᭄ᬢᬂᬓᬯᬸᬮ᭞ᬧᬗᭂᬭᭀᬩᬦ᭄ᬲᬶᬦ᭄ᬮᬶᬭ᭄᭞ᬧᬢ᭄ᬓᬾᬂᬧᬘᬗᬂᬦᬶᬹ᭞ᬫᬯᬶᬮᬄᬲᬩᭂᬓ᭄ᬮᬦ᭄᭞ᬲᬤᬶᬭᬶᬤᬶᬭᬶᬓᬢ᭠ᬭᬶ᭞ᬧᬥᬫᬸᬮᬶᬭᬓ᭄᭞ᬗᬢᬸᬭᬂᬧᬢᬶᬳᬸᬭᬶᬧ᭄᭟ᬭᬶᬂᬧᬮᬶᬳᬢᬦ᭄ᬘᭀᬓᭀᬃᬤᬫᬥᬾᬭᬓ᭞ᬯᬗ᭄ᬰᬚᬲᬸᬓ

ᬯᬢᬶ᭞ᬢᬍᬃᬫᬦ᭄ᬤᬩᬂ᭞ᬲᬵᬫ᭄ᬧᬸᬦ᭄ᬧᬸᬧᬸᬢᬸᬩᬮ᭞ᬯᬢ᭄ᬭᬭᬯᬸᬳᬶᬂᬧᬦᭂᬧᬶ᭞ᬲᬳᬢᭂᬩᭂᬗᬦ᭄᭞ᬲ᭠ᬜ᭄ᬚᬢᬲᬵᬫ᭄ᬧᬸᬦ᭄ᬫᬶᬚᬶᬮ᭄᭟ᬦᬸᬚᬸᬤᬶᬦᬳᬗ᭄ᬕᬭᬧᬳᬶᬂᬧᬸᬦᬶᬓ᭞ᬯᬭᬧᬸᬚᬸᬢᬶᬗᬸᬦᬶ᭞ᬫᬢ᭄ᬭᬓᬮᬶᬳᬮᬂ᭠

ᬤᭂᬤᭂᬄᬫᬲᬯᬂᬭᬫ᭄ᬭᬫ᭄᭞ᬚᬕᬢᬾᬫᬲ᭄ᬩᭂᬂᬲ᭄ᬤᬶᬄ᭞ᬕᬸᬍᬫ᭄ᬗᬸᬭᬫ᭄ᬩᬢ᭄᭞ᬫᬢ᭄ᬭᬳᬸᬚᬦ᭄ᬗᬭᬶᬩᬶᬲ᭄᭟ᬓᬩᬶ᭠ᬦᬯᬓᬢᭀᬦ᭄ᬓᬤᬶᬕᬸᬦᬸᬂᬩᬸᬗ᭞ᬧᬥᬫᬗᬢᬶᬳᬢᬶ᭞ᬫᬦᬗ᭄ᬓᭂᬦᬂᬬᬸᬥ᭞ᬩ᭄ᬤᬶᬮ᭄ᬫᬓᬦ᭄ᬤᬓᬦ᭄ᬤ᭞ᬳᬳᬢᬸ

[᭗ 7A]

ᬗ᭄ᬕᬸᬮ᭄ᬫᬫᬋᬢᬶᬦ᭄᭞ᬫᬮᬶᬄᬫᬘᬮᬂ᭞ᬜᭀᬭᭀᬄᬗ᭄ᬤᬸᬫ᭄ᬧᬫᬃᬕ᭄ᬕᬶ᭟ᬤᬾᬯᬕ᭄ᬟᬾᬲᬸᬓᬯᬢᬶᬳᬶᬤᬳᭀᬲᬄ᭞ᬓᬯᭂᬯᭂᬕᬦᬾᬫᬗ᭄ᬓᬶᬦ᭄᭞ᬫᬗ᭄ᬭᬯᭀᬲᬶᬭᬕ᭞ᬢ᭄ᬯᬭᬫᬳᬦ᭄ᬫᬧᭀᬮᬄ᭞ᬲᬤᬶᬳᬸᬮᬫᬾᬤᬸᬗ᭄ᬓᬶ᭞ᬜᭂ

ᬭᬳᬂᬭᬕ᭞ᬘᭂᬦ᭄ᬤᭂᬢ᭄ᬫᬲᬳᬸᬃᬗᬶᬭᬶᬂ᭟ᬮᬘᬸᬭᬾᬫ᭄ᬭᬕᬩᬯᬓᬶᬘᬾᬦ᭄ᬓᬕᬸᬗᬦ᭄᭞ᬯᬲ᭄ᬢᬸᬲᬓᬤᬶᬫᬗ᭄ᬓᬶᬦ᭄᭞᭠ᬧᬶᬢᬸᬯᬶᬫᬤᬸᬓᬦ᭄᭞ᬩᬶᬮᬶᬄᬬᬰᬦᬾᬢ᭄ᬮᬄ᭞ᬢᬍᬃᬓᬭᬶᬗᬾᬫᬦᬸᬭᬶᬧ᭄᭞ᬩᬲ᭄ᬓᬳᬮᬶᬢᬦ᭄᭞ᬓᬤᬶᬓᬢᬗ᭄ᬓᭂ

ᬩ᭄ᬮᬗᬶᬢ᭄᭟ᬢᬸᬗ᭄ᬕᬳᬾᬮᬶᬂᬫᬓ᭄ᬘᭂᬄᬓᬗᭂᬦ᭄ᬭᬶᬂᬭᬕ᭞ᬫᬓᬤᬶᬭᬶᬗᬶᬳᬚᬶ᭞ᬤᬸᬭᬸᬂᬫᬦᬸᬓᬸᬬ᭞ᬦᬶᬃᬤᭀᬦ᭄ᬓᬶᬘ᭄ᬙᬾᬦ᭄ᬯᬶᬪᬯ᭞ᬦᭀᬭᬲᬶᬤᬦᬳᬸᬭᬸᬭᬶᬧ᭄᭞ᬓᬦ᭄ᬢᬶᬓᬳᬸᬘᬧ᭄᭞ᬓᬧᭀᬧᬗᭂᬦ᭄ᬯᬷᬥᬶ᭟ᬓᭀᬘᬧ᭄ᬫᬗ᭄ᬓᬶᬦ᭄᭠

ᬧ᭄ᬭᬲᬶᬤᬓᬳᬺᬢᬦ᭄ᬤ᭄ᬯᬚ᭞ᬲᬵᬫ᭄ᬧᬸᬦ᭄ᬤᬶᬦᬾᬯᬰᬓᬓ᭄ᬪ᭄ᬱᬶ᭞ᬭᬯᬸᬳᬶᬂᬓᬯᬸᬮ᭞ᬯᬢ᭄ᬭᬲᬵᬫ᭄ᬧᬸᬦ᭄ᬓᬘᭀᬭᬦ᭄᭞ᬲᬶᬓᭂᬧ᭄ᬦᬸᬭᬕᬦᬾᬫᬗ᭄ᬓᬶᬦ᭄᭞ᬫᬦᬓᭂᬧ᭄ᬤᬾᬰ᭞ᬮ᭄ᬯᬶᬃᬪᬸᬢᬵᬋᬩᬸᬢ᭄ᬤᬕᬶᬂ᭟ᬳᬓᬾᬄᬭᬭᬸᬤ᭄ᬜᬗ᭄ᬕᬸᬄᬧᬘᬂᬓᬭᬦ᭄ᬤᬸᬳᬦ᭄᭞ᬫ

